
MAILIS DAERAH KUALA PILAH

KENYATAAN MEDIA
PERLAKSANAAN PELAN PENGURUSAN LALU LINTAS DAERAH KUALA PILAH
SEMPENA MUSIM PERAYAAN HARI KRISMAS DAN TAHUN BARU 2021

Bersempena sambutan perayaan Hari Krismas dan Tahun Baru 2021 ini,
Jawatankuasa Pengurusan Lalu-Lintas Daerah Kuala Pilah akan melaksanakan
Pelan Pengurusan Lalu Lintas Daerah Kuala Pilah sempena Musim Perayaan Hari
Krismas dan Tahun Baru 2021. la merangkumi beberapa strategi serta inisiatif
pengurusan lalu lintas yang akan dilaksanakan bermula 23 Disember 2020 hingga

3 Januari 2021 di sepanjang jalan Kuala Pilah — Seremban. Pelaksanaan Pelan
Pengurusan Lalu Lintas ini adalah bagi memastikan kelancaran lalu lintas di
sepanjang laluan Kuala Pilah — Seremban. Strategi serta inisiatif yang terlibat adalah

seperti berikut:

1. Penutupan Lampu-Lampu Isyarat.

e Penutupan lampu isyarat di Jalan Kuala Pilah — Seremban 23 Disember
2020 hingga 3 Januari 2021 bermula daripada lampu isyarat
persimpangan Ampang Tinggi hingga lampu isyarat di kawasan rehat
Taman Rekreasi Ulu Bendul.

e Penutupan lampu isyarat persimpangan Ampang Tinggi akan
menyebabkan pengguna jalan raya dari arah Jalan Seremban Lama yang
ingin menghala ke Seremban perlu membuat pusingan ‘U’ di persimpangan
lampu isyarat di hadapan Pasaraya Giant Kuala Pilah kerana lorong

menghala ke Seremban akan ditutup bagi melancarkan aliran trafik.

2. Penutupan Persimpangan Masuk Ke Kawasan Bandar Kuala Pilah
e Persimpangan utama di bandar Kuala Pilah yang akan ditutup bermula
pada 23 Disember 2020 hingga 3 Januari 2021 seperti berikut:
)] Persimpangan Jalan Undang Johol — Jalan Perpatih
i) Persimpangan Jalan Dato’ Undang Johol — Jalan Dato’ Abdul

e Persimpangan Jalan Dato’ Undang Johol — Jalan Ulu Muar akan dibuka
dan hanya akan ditutup sekiranya berlaku kesesakan teruk di dalam
kawasan Bandar Kuala Pilah.

e Bagi pengguna yang ingin masuk ke kawasan Bandar Kuala Pilah dari arah
Jempol perlu melalui lorong bersebelahan Bank RHB Kuala Pilah atau

melalui Taman Rekreasi Jalan Bukit seterusnya melalui Jalan Perpateh.

3. Sebarang pertanyaan dan aduan berkaitan keputusan ini boleh berhubung
terus dengan pihak MDKP di:
e Laman Sosial Facebook Info Trafik Rasmi Kuala Pilah — Seremban , Majlis
Daerah Kuala Pilah dan Twitter @Infotrafik_KP, @MDKP1
e Talian Info Trafik — Bilik Gerakan Ibu Pejabat Daerah (IPD) Kuala Pilah di
06-4842999 bagi perkongsian atau pertanyaan sebarang maklumat

berkaitan keadaan trafik.

Semoga dengan usaha yang telah di rangka dan dilaksanakan ini akan
mengurangkan serta mengawal kesesakan lalu lintas ketika musim perayaan di
daerah Kuala Pilah dan seterusnya dapat membendung penularan wabak COVID-19
di Daerah Kuala Pilah. Pihak Majlis Daerah Kuala Pilah juga memohon kerjasama
dan sokongan masyarakat di Kuala Pilah untuk mematuhi Prosedur Operasi

Standard Perintah Kawalan Pergerakan Pemulihan.

Yang Dipertua,
Majlis Daerah Kuala Pilah.



